
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অন্তরে অন্তরে






যদি না পাও তাকে, তবে ভুলে

তুমি আমার কাছে এগিয়ে এসো।'

হারাতে চলেছি আমি প্রেমের কূলে,

কাছে এসে আমায় ভালোবেসে।


যদি হও আমার সোহাগের প্রেমিকা,

তবে কেন সাথী অমন করো—।

ভালোবাসা কী কারো থাকে লিখা?

তবে তাকে কেন চেপে ধরো—।


হিংস্র নয়; শুধু কেবল ভালোবাসা দিয়ে

সাজিয়ে তোলো এই প্রেমের ডালি।

'রজনীগন্ধা' তোড়া কিছু বুকে নিয়ে;

ভরিয়ে তোলো শুভ প্রেমের অংশুমালী


—হে প্রেমিক, লাজ নয় অন্তরে অন্তরে;

কথা হবে প্রতি জ্যোৎস্না আলোতে।

আমি স্মরি তোমায় বারে বারে,

আমারই গোপন প্রেমের ভাষাতে।

